
YBhg. Datuk/Datin/Prof./Tuan/Puan

PELAPORAN KETUA JABATAN DI BAWAH PERATURAN-PERATURAN TATATERTIB
BADAN BERKANUN, JADUAL KEDUA, AKTA BADAN-BADAN BERKANUN
(TATATERTIB & SURCAJ) 2000 (AKTA 605)

Perkara di atas adalah dirujuk.

2 Pihak Unit Integriti telah mendapat perkongsian maklumat mengenai alasan
penghakiman melibatkan pelaporan Ketua Jabatan di bawah peruntukan Peraturan-Peraturan
Tatatertib Badan Berkanun, Jadual Kedua, Akta Badan-Badan Berkanun (Tatatertib & Surcaj)
2000 (Akta 605).

3 Untuk makluman YBhg. Datuk/Datin/Prof./Tuan/Puan terdapat tatakelakuan khusus
yang dinyatakan di dalam Akta 605 yang melibatkan tatacara pelaporan Ketua Jabatan
kepada Jawatankuasa Tatatertib staf. Tatakelakuan yang dinyatakan adalah bagi Peraturan-
Peraturan Tatatertib berikut:

i. Ketidakhadiran staf;
i. Prosiding Jenayah telah dimulakan kepada staf;
iif. Staf telah disabitkan dengan kesalahan jenayah;

iv. Keterhutangan kewangan yang serius (isu bankrap); dan

V. Menyenggara taraf kehidupan melebihi emolumen dan pendapatan persendirian yang
sah.

4. Pelaporan bagi tatakelakuan yang dinyatakan di atas hendaklah dilaporkan oleh

Ketua Jabatan bagi jabatan sekarang staf berkenaan. Ketua Jabatan yang dimaksudkan
hendaklah merujuk kepada Naib Canselor, Timbalan Naib Canselor, Penolong Naib Canselor,
Pendaftar, Bendahari, Penasihat Undang-Undang, Rektor, Dekan, Pengarah atau Ketua bagi
Jabatan staf berkenaan bekerja atau sesiapa yang menanggung
tugas/memangku/menjalankan fungsi Ketua Jabatan tersebut.

5. Sehubungan itu, pelaporan bagi tatakelakuan yang dinyatakan di atas hendaklah tidak
dikeluarkan oleh Timbalan kepada Ketua Jabatan tersebut atau Ketua Pentadbiran di bawah
Ketua Jabatan atau mana-mana pegawai lain di bawah dari Ketua Jabatan tersebut. Laporan
tatakelakuan hendaklah dialamatkan seperti berikut:

Pengerusi Jawatankuasa Tatatertib
d/a Unit Integriti

6. Adalah penting untuk dipenuhi keperluan laporan daripada Ketua Jabatan dan
dikemukakan kepada Pengerusi Jawatankuasa Tatatertib agar prosiding tatatertib yang
dijalankan tidak menjadi cacat sehingga boleh dicabar di Mahkamah dan keputusan tatatertib
berkenaan diisytiharkan tidak sah dan memberikan implikasi kos/pampasan Mahkamah
kepada UiTM.

Sekian, terima kasih.

